
ᑎᓴᒪᑦ ᒪᓕᒃᑕᐅᕙᓪᓕᐊᔪᓐᓇᖅᑐᑦ 
ᐱᑕᖃᖅᑎᑦᑎᑦᑕᐃᓕᒪᓗᓂ  
ᓂᕿᓂᙶᖅᑐᓂᒃ ᖃᓂᒪᓕᕐᓇᖅᑐᓂᒃ

1   ᓂᒡᓕᓇᖅᑎᓪᓗᒍ
ᐊᑐᖅᑕᐃᓕᓗᒍ 
ᖁᐊᖅᓵᕐᓇᖅᑐᒦᓕᖅᑎᑦᑎᔪᓐᓇᖅᑐᖅ. ᖁᐱᕐᕈᐃᑦ 
ᐱᕈᐊᓚᓴᖅᐊᒃᑐᑦ ᐆᓇᕐᓂᕐᓂ ᐅᑯᐊ ᐊᑯᓐᓂᖏᓐᓂ 
4°C (40°F) ᐊᒻᒪᓗ 60°C (140°F).

•	 ᖁᐱᕐᕈᐃᑦ 
ᐱᕈᖅᐸᓪᓕᐊᕌᓚᓴᓲᖑᕗᑦ 
ᐃᒡᓗᕈᓯᐅᑉ ᐆᓇᕐᓂᕆᔭᖓᓂ. 
ᓂᖀᑦ ᐃᓕᕙᒡᓗᒋᑦ 
ᐃᒍᓇᖅᐸᓪᓕᐊᑐᐃᓐᓇᕆᐊᓖᑦ, 
ᓱᕈᖅᐸᓪᓕᐊᑐᐃᓐᓇᕆᐊᓖᑦ 
ᓂᒡᓕᓇᖅᑐᒃᑯᕕᖕᒥ 
ᖁᐊᒃᑯᕕᖕᒥᓘᓐᓃᑦ 
ᓂᐅᕕᐊᓪᓚᓚᐅᕐᓗᒋᑦ  
1-ᒥᑦ-2-ᓄᑦ ᐃᑲᕐᕋᓄᑦ.

•	 ᓂᖀᑦ ᓂᒡᓕᓇᖅᑐᑦ 
ᓂᒡᓕᓇᖅᑎᑉᐸᒡᓗᒋᑦ. ᐋᖅᑭᒃᓗᒍ ᓂᒡᓕᓇᖅᑐᒃᑯᕖᑦ 
4ºC (40ºF)-ᒧᑦ ᖁᐊᒃᑯᕖᓪᓗ -18ºC (0ºF)-ᒧᑦ.

•	 ᐊᐅᒃᓰᕙᙱᓪᓗᑎᑦ ᓂᕿᓂᒃ ᐃᒡᓗᕈᓯᐅᑉ 
ᐆᓇᕐᓂᖓᓄᑦ. ᐊᐅᒃᓰᕙᒡᓗᑎᑦ ᓂᕿᓂᒃ 
ᓂᒡᓕᓇᖅᑐᒃᑯᕕᖕᒥ, ᐆᑦᑎᐊᓚᔪᒥ, 
ᓂᒡᓕᓇᖅᑐᒧᓪᓘᓐᓃᑦ ᐃᒪᕐᒧᑦ (ᐃᒪᖓ ᐊᓯᔾᔨᖅᐸᒡᓗᒍ 
30 ᑎᑦᑕᑯᓗᐃᑦ ᐊᓂᒍᑐᐊᕌᖓᑕ). ᓂᖀᑦ 
ᐊᐅᒃᓯᐊᖑᔪᑦ ᐆᑦᑎᐊᓚᔪᒥ ᐆᑕᐅᓯᑲᐅᑎᒋᓪᓗᐊᖅᐳᑦ.

•	 ᓂᕆᔭᒃᓴᐅᑦ ᓂᕆᔭᐅᓯᑲᐅᑎᒋᕙᒡᓗᒋᑦ, 
ᓂᒡᓕᓇᖅᑐᒃᑯᕕᖕᒧᐊ ᖅᐸᒡᓗᖏᓪᓗ 
ᖁᐊᖅᓯᐊᕆᕙᒡᓗᒋᓪᓘᓐᓃᑦ ᓱᕈᖅᐊᓪᓕᐊᔭᑦᑐᑦ 
ᓂᖀᑦ, ᓴᓇᓯᒪᕙᒌᖅᑐᑦ ᓂᖀᑦ (ᓲᕐᓗ 
ᑎᑭᓴᖅᑕᐅᓯᒪᔪᑦ ᓂᕆᕝᕕᖕᒥᑦ) ᐊᒥᐊᒃᑯᕐᓗᑯᐃᓪᓗ 
ᐃᑲᕐᕌᒃ ᒪᕐᕉᒃ ᐃᓗᐊᓂ. ᓂᕿᓂᒃ ᐃᒡᓗᕈᓯᐅᑉ 
ᐆᓇᕐᓂᖓᓃᑎᑦᑎᑦᑕᐅᓕᒪᕙᒡᓗᑎᑦ ᐅᑯᐊ 
ᐊᑯᓐᓂᖏᓐᓂ 4ºC (40ºF) ᐊᒻᒪᓗ 60ºC (140ºF). 
 

 2   ᓴᓗᒻᒪᖅᓴᖅᐸᒡᓗᑎᑦ
ᖁᐱᕐᕈᐃᑦ ᓯᐊᒻᒪᒃᐸᓪᓕᐊᔪᓐᓇᖅᑐᑦ 
ᓂᕿᓕᐅᕐᕕᓕᒫᒥ. ᓴᓗᒻᒪᖅᓴᐃᒐᔪᖕᓂᖅ 
ᑕᐃᒪᐃᑎᑦᑎᑦᑕᐃᓕᒪᔾᔪᑕᐅᔪᓐᓇᖅᑐᖅ.

•	 ᐊᒡᒐᑎᑦ ᐃᕐᒦᓐᓇᐅᔭᕐᓗᒋᑦ ᐃᕐᒥᐅᑎᒧᑦ 
ᐆᓇᔪᒃᑐᒧᓪᓗ ᐃᒪᕐᒧᑦ 20-ᐸᓗᖕᓄᑦ ᑎᑦᑕᑯᓗᖕᓄᑦ 
ᑎᒍᓇᓚᐅᙱᓐᓂᕐᓂ ᑎᒍᓈᓂᒃᓯᒪᓕᕌᖓᕕᓪᓗ 
ᓂᕿᓂᒃ, ᐊᓇᕐᕕᖕᒦᕌᓂᒃᑳᖓᕕᑦ, ᖁᐃᖏᓕᓴᕐᓂᒃ 
ᐊᓯᔾᔨᖅᓯᐊᓂᒃᑳᖓᕕᑦ, ᑎᒍᐊᕆᔭᐅᔪᓂᒡᓗ 
ᑎᒍᓈᓂᒃᑳᖓᕕᑦ.

•	 ᓴᓗᒻᒪᖅᓴᖅᐸᒡᓗᒋᑦ ᖁᐱᕐᕈᖃᕈᓐᓃᖅᑎᑉᐸᒡᓗᒋᓪᓗ 
ᑭᐳᐃᑦ ᖄᖏᑦ, ᐊᒡᒍᐃᕝᕖᑦ, ᓂᕿᓕᐅᕈᑏᓪᓗ 
ᐆᓇᔪᒃᑐᒧᑦ ᐃᒪᕐᒧᑦ ᐃᕐᒥᐅᑎᒧᓪᓗ, 
ᓂᕿᓕᕆᔪᖃᓚᐅᙱᓐᓂᖓᓂ 
ᓂᕿᓕᕆᔪᖄᓂᒃᓯᒪᓕᕌᖓᓪᓗ. ᓴᙱᙱᑦᑐᒥᒃ 
ᔮᕕᒃᓯᖃᕐᓗᓂ-ᐃᒪᖃᕐᓗᓂ ᓴᓇᓯᒪᔪᒥᒃ (5 
ᒥᓕᓕᑕᓂᒃ/1 ᐊᓘᑎᕋᓛᕐᒥᒃ ᐃᒡᓗᒥᐊᑕᕐᒥᒃ ᔮᕕᒃᓯᒥᒃ 
750 ᒥᓕᓖᑕᓄᑦ/3-ᓄᑦ ᐃᕐᙳᓯᕐᓄᑦ ᐃᒪᕐᒧᑦ), 
ᐊᑐᖅᑕᐅᔪᓐᓇᖅᑐᖅ ᖁᐱᕐᕈᖃᕈᓐᓃᖅᑎᑦᑎᓂᕐᒥᒃ.

•	 ᐃᕐᒥᒃᐸᒡᓗᒋᑦ ᓂᕐᕆᓯᓄᑦ ᐃᕐᒥᒃᓯᔾᔪᑕᐅᔭᒃᑐᑦ ᖃᐅᑕᒫᑦ 
ᓯᐊᒻᒪᒃᐸᓪᓕᐊᖁᓇᒋᑦ ᖁᐱᕐᕈᐃᑦ. ᐊᑐᖅᑐᖃᖅᑕᐃᓕᓕ 
ᐃᒪᕐᒥᒃ ᒥᓪᓗᐊᖅᓯᕙᒃᑐᓂᒃ ᐃᕐᒥᒍᑕᐅᕙᒃᑐᓂᒃ, 
ᑕᒪᒃᑯᐊ ᐊᔪᕐᓇᕐᓂᖅᓴᐅᕙᖕᒪᑕ ᓴᓗᒪᑎᑦᑕᕆᐊᒃᓴᖅ.

•	 ᑕᒪᕐᒥᑦᑎᐊᖅ ᐱᕈᖅᓯᐊᑦ 
ᓰᕐᓇᖅᑐᑦ ᓰᕐᓇᙱᑦᑐᓪᓗ 

ᐃᕐᒥᒃᑕᐅᔭᕆᐊᖃᖅᐸᒃᐳᑦ 
ᓴᓇᔭᐅᕙᓪᓕᐊᓚᐅᙱᓐᓂᖏᓐᓂ 

ᓂᕆᔭᐅᓚᐅᙱᓐᓂᓘᓐᓃᑦ. 
ᐊᒃᓱᕉᑎᙱᓪᓗᒋᑦ 
ᐊᒃᓴᓕᒡᓗᒋᑦ ᓰᕐᓇᖅᑐᑦ 
ᓰᕐᓇᙱᑦᑐᓪᓗ 
ᐱᕈᕐᓂᑯᐃᑦ ᐃᒪᕐᒧᑦ 
ᑯᕕᕙᓪᓕᐊᔪᒧᑦ.



3   ᐊᕕᒃᓯᒪᑎᑉᐸᒡᓗᒋᑦ
ᒥᑭᒐᐃᑦ ᓂᖀᑦ, ᐊᕿᒡᒋᕐᔪᐊᑦ, ᐃᒪᕐᒥᐅᑕᐃᑦ 
ᐃᔅᓴᖏᓪᓗ ᐃᓛᒃᑰᖓᑎᑉᐸᒡᓗᒋᑦ ᓂᕿᓂᑦ 
ᐆᑕᐅᔾᔮᙱᑦᑐᓂᑦ.

•	 ᓂᖀᑦ ᒥᑭᒐᐃᑦ, ᑎᖕᒥᐊᑦ, ᐃᒪᕐᒥᐅᑕᐃᓪᓗ 
ᐃᔅᓯᖏᓪᓘᓐᓃᑦ ᐊᑐᐊᑎᑦᑕᐃᓕᕙᒡᓗᒋᑦ 
ᐊᓯᖏᓐᓄᑦ ᓂᕿᓄᑦ ᓂᕿᓄᑦ 
ᓂᐅᕕᕐᓂᐊᖅᑕᕐᓅᕝᕕᒋᕙᓪᓕᐊᔭᕐᓄᑦ, ᓂᐅᕕᖅᑕᕐᓄᑦ 
ᐴᕐᓄ ᓂᒡᓕᓇᖅᑐᒃᑯᕕᖕᒧᓪᓘᓐᓃᑦ. ᑖᓐᓇ 
ᒪᓕᒃᑕᐅᕙᒃᑐᖅ ᐊᑐᕐᒥᕗᖅ ᓂᕿᓕᐅᕐᓂᐊᕐᓗᓂ 
ᓂᕆᑎᑦᑎᓂᐊᕐᓗᓂᓗ.

•	 ᐃᓕᓯᒪᕙᒡᓗᒋᑦ ᒥᑭᒐᐃᑦ ᓂᖀᑦ ᒪᑐᓯᒪᔪᓂ 
ᐴᕐᓂ ᕿᓪᓚᔪᑭᐊᓂᓘᓐᓃᑦ ᐴᕐᓂ ᖁᓕᕈᐊᕐᓂ 
ᐊᑦᑎᓛᓂ ᓂᒡᓕᓇᖅᑐᒃᑯᕕᖕᓂ ᐃᔅᓯᖏᑦ 
ᑯᑐᒃᑎᑦᑕᐃᓕᒪᔪᒪᓗᒋᑦ ᐊᓯᖏᓐᓄᑦ ᓂᕿᓄᑦ.

•	 ᐃᓕᓚᐅᖅᓯᒪᙱᑦᑎᐊᕐᓗᒋᑦ ᓂᖀᑦ ᐆᓯᒪᔪᑦ 
ᐃᕐᒥᒃᓯᒪᙱᑦᑐᒧᑦ ᓂᕆᕝᕕᖕᒧᑦ ᓂᕿᒧᑦ 
ᐆᓯᒪᙱᑦᑐᒧᑦ ᐊᑐᖅᑕᐅᓵᓚᐅᖅᑐᒧᑦ, ᐊᕿᒡᒋᕐᔪᐊᒧᑦ, 
ᐃᒪᕐᒥᐅᑕᓄᑦ, ᒪᓐᓂᖕᓄᓪᓘᓐᓃᑦ.

•	 ᐊᑐᖅᐸᒡᓗᑎᑦ ᐊᑕᐅᓯᕐᒥᒃ ᐊᒡᒍᐃᕝᕕᖕᒥᒃ 
ᐱᕈᖅᑐᕕᓂᕐᓄᑦ, ᐊᓯᐊᓂᒡᓗ ᐊᑐᖅᐸᖕᒥᓗᑎᑦ 
ᓂᕿᓄᑦ ᐆᓯᒪᙱᑦᑐᓄᑦ, ᑎᖕᒥᐊᓄᑦ ᐃᒪᕐᒥᐅᑕᓄᓪᓗ.

4   ᐆᑉᐸᒡᓗᒋᑦ
ᖁᐱᕐᕈᐃᑦ ᐋᓐᓂᐊᓕᕐᓇᖅᑐᑦ ᐆᒪᔪᓐᓇᖅᑐᑦ 
ᐃᓚᖏᓐᓂ ᓂᕿᓂ ᐊᐃᐸᒃᐸᑕ.

•	 ᓂᐅᕕᖅᑕᐃᓂᑯᑦ ᓂᖀᑦ ᑎᖕᒥᐊᓪᓗ, ᒪᓐᓂᓂᙶᖅᑐᑦ, 
ᓂᕿᓂᒃ ᐃᓚᓯᒪᔪᑦ, ᐊᒥᐊᒃᑯᕐᓗᑯᐃᓪᓗ 
ᐆᑕᐅᖏᓐᓇᐅᔭᕆᐊᖃᖅᐳᑦ ᐃᓗᖏᑕ ᐆᓇᕐᓂᖏᑦ 
ᐆᓇᖅᓯᑦᑎᐊᕐᓗᑎᒃ ᑐᖁᕋᐃᔪᓐᓇᕐᓗᑎᒃ ᖁᐱᕐᕈᓂᒃ. 
ᐊᑐᖅᐸᒡᓗᑎᑦ ᓂᕿᓄᑦ ᐆᓇᕐᓂᖏᓐᓄᑦ 
ᖃᐅᔨᓴᐅᒻᒥᒃ ᖁᐊᖅᓵᕐᓇᙱᑦᑐᒧᓪᓗ 
ᐃᓗᐊᑕ ᐆᓐᓂᖓᓄᑦ ᐆᓇᕐᓂᕆᔭᖏᓐᓄᑦ 
ᒪᓕᒃᑕᐅᕙᓪᓕᐊᓇᔭᖅᑐᒥᒃ (ᐊᑖᓃᑦᑐᒥᒃ) 
ᖃᐅᔨᒪᔪᒪᓂᕐᒧᑦ ᑖᒃᑯᐊ ᓂᖀᑦ ᐆᓯᒪᓕᕋᓗᐊᕐᒪᖔᑕ 
ᖁᐱᕐᕈᖏᑦ ᑐᖁᕋᑦᑎᐊᕋᓗᐊᕐᒪᖔᑕ.

•	 ᐆᑦᑎᐊᖅᐸᒡᓗᒋᑦ ᓯᖃᓕᓯᒪᔪᑦ ᓂᖀᑦ. ᑕᖅᓴᖏᑦ 
ᐊᑐᖅᑕᐅᒍᑎᒃ ᓈᒻᒪᙱᓚᑦ ᑕᒪᓐᓇ ᓂᕿ 
ᐅᓯᒪᑦᑎᐊᓕᕐᓂᖓᓂᒃ.

•	 ᓂᖀᑦ ᐆᓇᖅᑐᑦ 60ºC (140°F)-ᒦᑎᑉᐸᒡᓗᒋᑦ 
ᖁᓛᓂᓘᓐᓃᑦ.

•	 ᐃᓚᓕᐅᔾᔭᐅᕙᒃᑐᑦ ᖄᖏᓐᓄᑦ, ᖃᔪᒃᓴᐃᑦ 
ᖄᖓᓄᐊᖅᑕᐅᒃᑲᓐᓂᖅᐊᒃᑐᓪᓗ ᖄᓛᖅᑎᑉᐊᒡᓗᒋᑦ 
ᐆᓇᖅᓯᑎᑕᐅᒃᑲᓐᓂᕌᖓᑕ.

ᐃᒻᒧᒃᓯᐅᒐᓂᙶᖅᑐᑦ 
ᓰᐱᓂᙶᖅᑐᓪᓗ
ᓯᖃᓪᓕᓯᒪᔪᑦ:71°C (160°F)
ᓵᑦᑑᔭᒐᐃᑦ ᐃᒐᐅᓪᓗ ᐃᓗᐊᓃᑦᑐᑦ: 
63°C (145°F)

ᐊᕿᒡᒋᕐᔪᐊᑦ ᐊᕿᒡᒋᕐᔪᐊᕐᔪᐊᓪᓗ: 
82°C (180°F)

ᑰᑰᓯᓂᙶᖅᑐᑦ: 
71°C (160°F)

ᐃᖃᓗᐃᑦ ᐃᒪᕐᒥᐅᑕᐃᓪᓗ 
ᐅᕕᓗᕈᔪᐃᑦ: 
74°C (165°F)

ᐊᒥᐊᒃᑯᕐᓗᑯᐃᑦ ᓂᕿᓂᒡᓗ 
ᐃᓚᓯᒪᔪᑦ: 
74°C (165°F)

ᓂᕿᓂᒃ ᑲᒪᑦᑎᐊᙱᓐᓂᐅᕙᒃᑐᑦ ᐊᖏᕐᕋᕆᔭᐅᔪᓂ ᐊᑐᖅᑕᐅᒐᔪᖕᓂᖅᓴᐅᔭᒃᐳᑦ ᐃᓄᐃᑦ ᐃᓱᒪᒋᕙᒃᑕᖏᓐᓂᑦ. ᐅᑯᐊ 
ᖁᐊᖅᓵᕐᓇᖅᑕᐃᓕᒪᔾᔪᑏᑦ ᒪᓕᒃᐊᒡᓗᒋᑦ ᓂᕿᓕᕆᔪᖃᓕᕌᖓᑦ ᐃᓕᖕᓂᒃ ᐃᓚᖕᓂᒡᓗ ᓴᐳᑎᓯᒪᔪᒪᒍᕕᑦ ᓂᕿᓂᒑᖅᑐᓂᑦ 
ᐋᓐᓂᐊᓕᕐᓇᖅᑐᓂᑦ.
ᑐᓴᖅᑕᖃᒃᑲᓐᓂᕈᒪᒍᕕᑦ ᖃᐅᔨᒋᐊᕐᕕᒋᓗᒍ ᐊᕕᒃᓯᒪᓂᓯ ᐊᕙᑎᒧᑦ ᖃᓄᐃᙱᑦᑎᐊᕈᓐᓇᕐᓂᕐᒧᑦ ᐱᓕᕆᔨᒋᔭᓯ.

ᖁᐊᖅᓵᕐᓇᙱᑦᑐᑦ ᐃᓗᐊᓂ  
ᐆᓇᕐᓂᖏᓐᓄᑦ ᐊᑐᖅᑕᐅᔪᓐᓇᖅᑐᑦ

ᖁᐊᒃᑯᕕᒋᔭᕕᑦ 
ᓂᒡᓕᓇᕐᓂᖓ 
-18°C- ᒦᑎᓪᓗᒍ 
(0°F).

ᓂᒡᓕᓇᖅᑐᒃᑯᕕᒋᔭᐃᑦ 
ᓂᒡᓕᓇᕐᓂᖓ 4ºC-
ᒦᑎᓪᓗᒍ (40°F).ᒥᑭᒐᐃᑦ ᓂᖀᑦ 

ᒪᑐᓯᒪᔪᓃᑎᑉᐸᒡᓗᒋᑦ 
ᐴᕐᓂ ᕿᓪᓚᔪᑭᐊᓂᓘᓐᓃᑦ 
ᐴᕐᓂ ᐊᐅᒃᑕᔫᓂᒡᓘᓐᓃᑦ 
ᐴᕐᓂ ᖁᓕᕈᐊᖏᓐᓂ 
ᐊᑦᑎᓛᓂ.

ᖃᓄᖅ ᓂᕿᓂᒃ 
ᓂᒡᓕᓇᖅᑐᒃᑯᕕᖕᒦᑎᑦᑎᖃᑦᑕᕆᐊᖃᖅᐸ

www.gov.nu.ca/environmental-health


